
密州謝上表

作者：蘇軾　北宋

本作品收錄於《東坡全集�》

臣軾言。昨奉敕差知密州軍州事，已於今月三日到任上訖。草芥賤微，敢幹洪造；乾坤

廣大，曲遂私誠。受命撫躬，已自知於不稱；入境問俗，又復過於所期。臣軾〈（中謝）

〉。伏念臣家世至寒，性資甚下。學雖篤誌，本先朝進士篆刻之文；論不適時，皆老生

常談陳腐之說。分於聖世，處以散材。一自離去闕庭，屢更歲龠。塵埃筆硯，漸忘舊學

之淵源；奔走簿書，粗識小人之情偽。欲自試於民社，庶有助於涓�。以為公朝，不廢

私願。攜孥上國，預憂桂玉之不充；請郡東方，實欲弟昆之相近。自惟何幸，動獲所求。

雖父兄所以處臣，其僥幸不過如此。雖雲疏外，有此遭逢。此蓋伏遇皇帝陛下躬上聖之

資，建太平之業，以為人無賢愚，皆有可用。故雖如臣等輩，猶未盡捐。臣敢不仰酬至

恩，益堅素守。推廣中和之政，撫綏疲瘵之民。要使民之安臣，則為臣之報國。臣無任

瞻天荷聖激切屏營之至。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

